
 
 : ز کے لیے  KATHY HOCHULگورنر   2023/ 18/ 4 فوری ریلیے

 
 

ملین سے زائد رقم نوازنے کا  14.2ٹورازم پارٹنر سب ایوارڈز گرانٹ پروگرام کے ذریعے $ نے HOCHULگورنر 
  اعلان کر دیا

  
یہ فنڈنگ جو فیڈرل امریکن ریسکیو پلان گرانٹ کے ذریعے دستیاب ہوئی ہے وہ ریاست کی مقصودہ مارکیٹنگ  

  تنظیموں کی کوششوں کی حمایت و معاونت کرے گی
  

۔ یہاںنوازے جانے والوں کی مکمل فہرست    دستیاب ہے

  
  

ایوارڈز گرانٹ پروگرام کے  -ٹورازم پارٹنر سب EDAنے آج اعلان کیا کہ نیویارک اسٹیٹ  Kathy Hochulگورنر 
سے بحالی کی   COVID-19ملین سے زائد رقم عنایت کی جائے گی۔   14.2سیاحتی شراکت داروں کو $ 30ذریعے 

یٹس اکنامک ڈیولپمنٹ ایڈمنسٹریشن کے ذریعے دستیاب ہوئی تھی،  یہ وفاقی فنڈنگ جو ریاست نیو یارک کو یونائیٹڈ اسٹ
کے  وہ ریاست کے سفر و سیاحت اور بیرونی مقامات پر سیر و تفریح والے شعبوں کی وبا کے بعد بحالی میں مدد دینے

ری  گرانٹ کی توجہ پو EDAلئے دی گئی تھی۔ سیاحت کے لئے ایمپائر اسٹیٹ ڈیولپمنٹ کے ڈویژن نے ڈویژن کی 
ریاست میں ان امور کی بنیاد پر سیاحت کی مارکیٹنگ کے منصوبوں کے لئے مقصود مارکیٹنگ تنظیموں کو مسابقتی  

طور پر مالی اعانت سے نوازنے پر مرکوز رکھی گئی ہے: بیرونی تفریح، بین الاقوامی سیاحت، اور سفری تجارت  
   ورٹس، اور گروپ کی صورت میں سیاحت۔بشمول میٹنگز، ترغیبات، کانفرنسز، اور نمائشیں، شوقیہ سپ

  
"ریاست نیویارک میں ہمارے دلفریب قدرتی نظاروں اور مقامات، جاندار و شاندار آرٹس اور ثقافت، پھلتی پھولتی 

کاروباری برادری، اور مزید بہت سے پر کشش امور کے ساتھ، دنیا بھر سے آنے والے سیاحوں کے لئے دعوت ہے 
آمدید کہنے کے لیے کیا کچھ موجود ہے جس پر   کہ وہ آئیں اور تجربہ کریں کہ ہماری ریاست کے پاس انہیں خوش

"بائیڈن انتظامیہ اور نیویارک کے کانگریسی وفد کا شکریہ، جن کی وجہ   نے کہا. Hochulگورنر ہمیں فخر ہے،" 
ایوارڈز ہمارے سیاحتی شراکت داروں کو عالمی سطح پر نئے سامعین تک پہنچنے اور مزید سیاحوں کو -سے یہ سب 

   ف راغب کرنے میں مدد ملے گی۔"اپنی ریاست کی طر
  

"نیویارک کی سفری اور سیاحتی صنعتیں ہماری ریاست کے نے کہا،   Charles Schumerسینیٹ کے اکثریتی لیڈر 
دھڑکتے ہوئے دل ہیں، اور یہ اہم فنڈنگ وفاقی حکومت کے لئے مواقع پیدا کرنے میں مدد دے گی کہ وہ چھوٹے 
کاروباروں کی مدد کرکے، ملازمتوں کے مواقع پیدا کرکے، اور ہماری مقامی معیشتوں میں سرمایہ کاری کرکے  

ک میں سیاحت کو فروغ دے۔ وبا سے بحالی نے پوری ریاست میں سفر، سیاحت اور بیرونی تفریح کی  پورے نیویار
ملین کی یہ اہم فنڈنگ جسے میں نے امریکن ریسکیو پلان میں شامل کرنے   14.2ایک نئی طلب کو جنم دیا ہے، اور $

وبا کے اثرات سے پہلے سے کہیں زیادہ  پر زور دیا تھا اس معاشی بحالی کے عمل میں مزید تیزی لائے گی اور ہمیں 
  مضبوط بن کر نکلنے کا موقع فراہم کرے گی۔"

  
"ہر سال، نیویارک اپنے ملک سے اور دنیا بھر سے لاکھوں سیاحوں کو اپنی  نے کہا،  Kirsten Gillibrandسینیٹر 

  Gillibrandلے گی،" سینیٹر جانب راغب کرتا ہے. اس وفاقی فنڈنگ سے ہمیں مزید افراد کو راغب کرنے میں مدد م
کا شکریہ گزار ہوں اور سیاحت کے شعبے کی ترقی کے لیے مزید وسائل  EDAنے کہا۔ "میں اس ایوارڈ کے لئے 

   کے حصول کے لیے کام کرتا رہوں گا۔"

https://gcc02.safelinks.protection.outlook.com/?url=https%3A%2F%2Fesd.ny.gov%2Fsites%2Fdefault%2Ffiles%2FEDA-Tourism-Partner-Sub-Awards.pdf&data=05%7C01%7CRicardo.Pelaez%40otda.ny.gov%7C162ed90bb0a8430979e608db40301851%7Cf46cb8ea79004d108ceb80e8c1c81ee7%7C0%7C0%7C638174348372290498%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=UgkuoynWDRZaK48jfQQMgJ40yNnSJ253thPFxmexRVA%3D&reserved=0


  
"صدر بائیڈن کو اسے قانون میں شامل کرنے کے لئے دستخط کیے ہوئے دو نے کہا،  Jerrold Nadlerنمائندے 

سال سے زیادہ ہو چکے ہیں، اور امریکن ریسکیو پلان نیویارک کے باشندوں اور ہماری قوم کے لئے مسلسل نتائج  
ہ راست  ملین برا 2.1ملین کی فنڈنگ جس میں سے $ 14.2دکھا رہا ہے۔ آج نیو یارک ریاست کے لئے اعلان کردہ $

NYC  اس سے مقامی اور بین الاقوامی سیاحوں کے لئے  —میں سیاحت کی حمایت کے لئے فراہم کیے جائیں گے
نیویارک کی ایک اہم منزل والی حیثیت کو برقرار رکھنے میں مدد ملے گی۔ مجھے کانگریس میں امریکن ریسکیو پلان  

، کاروباری اداروں، اور حکومتوں کو صحت عامہ  کے لیے جدوجہد کرنے پر فخر ہے، جس نے بے شمار خاندانوں
   اور معیشت کے بحرانوں سے نمٹنے کے لیے ضروری وسائل فراہم کیے ہیں۔"

  
"سیاحت مغربی نیویارک کی معیشت کا ایک اہم حصہ ہے، خاص طور پر شمالی نے کہا،  Brian Higginsنمائندے 

کی وبا نے اس شعبے پر نمایاں اثر ڈالا تھا، جس سے سیاحت رک گئی   COVID-19سرحدی کمیونٹی کے طور پر۔ 
تھی اور اس نے مقامی سیاحتی مقامات کو آمدنی پیدا کرنے سے روک دیا تھا۔ امریکی اکنامک ڈیولپمنٹ ایڈمنسٹریشن  

تی سیاحت  کی جانب سے کی جانے والی ریاست گیر سرمایہ کاری کی بدولت، مغربی نیو یارک میں تاریخی اور ثقاف
اور تفریحی صنعت کو اپنی معاشی بحالی جاری رکھنے کے لئے درکار فنڈز مل رہے ہیں، جبکہ نئے اور دوبارہ یہاں 
آنے والے سیاحوں کو ہمارے مقامی پرکشش مقامات کی جانب راغب کیا جا رہا ہے۔ اب جب کہ ہمارا خطہ اپنی تعمیر  

فنڈنگ کاروباروں ، پارکوں اور مقامات میں مسلسل سرمایہ کاری  نو کی جانب سفر جاری رکھے ہوئے ہے، یہ وفاقی  
  کے طور پر کام کرے گی اور ہماری کمیونٹی کی ترقی اور ترقی کی مدد و معاونت کرے گ۔"

  
"جب میں نے اور میرے رفقا کار نے امریکن ریسکیو پلان کو آگے بڑھایا تھا تو  نے کہا،  Paul Tonkoنمائندے 

ہمارے علم میں یہ بات تھی کہ سفر، سیاحت اور بیرونی تفریح میں مضبوط سرمایہ کاری ہماری برادریوں کو وبا کے  
آج کے یہ ایوارڈز اس  اثرات سے مکمل طور پر بحال ہونے کا عمل یقینی بنانے کے لئے ابہت اہمیت کی حامل ہوگی۔

محتاط، مؤثر منصوبہ بندی کا براہ راست نتیجہ ہیں اور ان سے ہمارے کیپیٹل ریجن اور ریاست کی معاشی طاقت اور  
عزم کو مزید فروغ دینے میں مدد ملے گی۔ میں یہ دیکھنے کا منتظر ہوں کہ یہ ایوارڈز کس طرح ہماری مستحق مقامی  

   ں اور رہائشیوں اور سیاحوں دونوں کو یکساں طور پر فائدہ پہنچاتے ہیں۔"معیشت کو مزید تقویت دیتے ہی
  

"اب وقت آگیا ہے کہ ہم اپنی ریاست کی ہر پرکشش چیز کو اجاگر کرکے مقامی  نے کہا،  Joe Morelle نمائندے
ٹر کے  فنگر لیکس ریجن میں بیرونی تفریح سے لے کر روچیس—سفری صنعت کی بحالی میں سرمایہ کاری کریں

اردگرد واقع تاریخی انڈر گراؤنڈ ریل روڈ اسٹاپس تک۔ مجھے فخر ہے کہ میں نے وبا کے بعد نیو یارک کی معاشی  
کا شکر گزار ہوں کہ انہوں نے اپنے عزم و   Hochulبحالی کے لئے یہ وفاقی فنڈنگ حاصل کی، اور میں گورنر  

  حوصلے سے ہمارے علاقے کی سیاحتی صنعت کی مدد و معاونت کی۔"
  

کی قیادت میں،   Hochul"گورنر نے کہا،  Hope Knightاور کمشنر  CEOامپائر اسٹیٹ ڈیولپمنٹ کی صدر، 
سے پھر سے بحال کر رہی ہے۔ امریکی  ریاست نیو یارک اپنی متحرک اور اہم سیاحتی صنعت کی تعمیر نو کرکے ا

کو اور دیگر سیاحتی تنظیموں   I LOVE NYاکنامک ڈیولپمنٹ ایڈمنسٹریشن کی جانب سے ملنے والی اس فنڈنگ سے 
کو ٹارگٹڈ سرگرمیوں کو فروغ دینے اور نئے سیاحوں کو راغب کرنے میں مدد ملے گی، جس سے سیاحت کی مسلسل 

   گی۔"بحالی کو بھی مزید تقویت ملے 
  

"نیو یارک   نے کہا، Ross D. Leviامپائر سٹیٹ ڈویلپمنٹ کے نائب صدر اور ایگزیکٹیو ڈائریکٹر برائے سیاحت 
کو اس قابل بنا دیا ہے کہ وہ مخصوص سفری شعبوں میں اپنی رسائی بڑھا   I LOVE NYنے  EDAریاست کو وفاقی 

رفقا کاران کو ملنے والا یہ ذیلی ایوارڈز انہیں علاقائی یا سامعین   DMOسکے۔ بفیلو سے لانگ آئی لینڈ تک ہمارے  
ے دیں گے جو  کے مخصوص نقطہ نظر والی اپنی اپچ کی تکمیل کرنے دیں گے اور ایسے مواقع پر توجہ مرکوز کرن

ان کی مقصود مارکیٹوں کے ساتھ سب سے زیادہ مطابقت رکھتے ہیں۔ ہم اکنامک ڈیولپمنٹ ایڈمنسٹریشن کے تعاون کے  
کا شکریہ ادا کرتے ہیں اور ہمیں اپنے نیویارک سیاحتی شراکت داروں کی مزید مدد کے لئے ہاتھ بڑھانے پر فخر  

  محسوس ہو رہا ہے۔"
  

  ایوارڈ حاصل کرنے والوں میں شامل ہیں: 



منصوبہ سازوں، ٹور  ایسوسی ایشن آف کنونشن اینڈ وزیٹرز بیوروز آف نیو یارک اسٹیٹ، انکارپوریٹڈ:  •
آپریٹرز، سفری مصنفین، اور ایمیچیور ایتھلیٹک حقوق رکھنے والوں کو نیویارک کی متعدد پرُکشش  

  است گیر سیلز اور مارکیٹنگ نقطہ نظر پیدا کیا جائے۔خصوصیات فروخت کرنے کے لئے ایک مشترکہ ری

نئے ملکی اور بین الاقوامی سامعین اور سیاحوں کے لئے بیرون   ساراٹوگا ریجن ٹورازم ایسوسی ایشن:-کیپیٹل •
ملک تعطیلات کے مواقع کو اجاگر کیا جائے، اور جدید ترین صنعتوں پر توجہ مرکوز کرنے والی میٹنگیں 

   اور کنونشن منعقد کیے جائیں۔

• Destination Niagara USA : پروموٹ کیا  سفری تجارت کو فروغ دیا جائے، بین الاقوامی سیاحت کو
جائے، اور بیرونی مقامات پر تفریح کرنے کے فوائد اجاگر کیے جائیں تاکہ نئے کاروباری مواقع پیدا ہوں اور 

  ملازمت کے مواقع میں اضافہ ہو۔

پورے خطے میں دستیاب بیرونی تفریحی سرگرمیوں کو فروغ دینے  فنگر لیکس کی علاقائی سیاحتی کونسل: •
گ مہم کا استعمال کیا جائے، جس میں پہلی بار آنے والے سیاحوں پر توجہ زیادہ کے لئے اسٹریٹجک مارکیٹن 

  مرکوز ہو۔

• .NYC & Co: کاروبار جیسی مہمات میں سرمایہ -تا- صارف مہمات اور کاروبار-تا -بین الاقوامی کاروبار
یدہ مقام کے کاری کی جائے جو نیویارک شہر کو میی میٹنگیں اور تقریبات منعقد کرنے کے لئے ایک پسند 

  طور پر اجاگر کریں۔

مجموعی علاقائی اقتصادی صحت کی حمایت کرتے جزائر تھاؤزینڈ کی علاقائی سیاحت ترقیاتی کارپوریشن:  •
ہوئے کم مشہور جگہوں اور پرکشش مقامات کو فروغ دے کر بین الاقوامی مارکیٹ میں اپنا حصہ دوبارہ  

  حاصل کیا جائے اور بیرونی تفریح کا شوق بڑھایا جائے۔

دیگر سفری مواقع کے ساتھ ساتھ ریاست نیویارک کی  ریاست نیویارک کی زیر زمین ریل روڈ کا کنسورشیم:  •
  زیر زمین ریل روڈ سائٹس کے ڈرائیونگ ٹور کو پروموٹ کیا جائے۔

  
اس پروگرام کا مقصد ایسے پروگراموں اور تنظیموں میں اسٹریٹجک سرمایہ کاری کرکے نیویارک ریاست کی سیاحت  

صنعت پر مثبت اثر ڈالنا ہے جو نیویارک ریاست اور اس کے تعطیلاتی مقامات اور علاقوں کے لئے معاشی ترقی  کی
نے ایک مسابقتی گرانٹ عمل کے ذریعے اس بات کو یقینی بنایا کہ ایوارڈ   ESDپیدا کرنے کے لئے کام کر رہے ہیں۔ 

یوارڈ حاصل کرنے والے منصوبوں کی توجہ پروگرام کے  کی جانے والی فنڈنگ کا محور پراثر ثابت ہونے پر ہو اور ا
مطلوبہ مقاصد پر مرکوز رہے اور وہ اس کے لئے جوابدہ ہوں۔ ریاست نیو یارک ان شعبوں پر توجہ مرکوز کر رہی  
ہے جنہیں مدد کی سب سے زیادہ ضرورت ہے یا ان علاقوں پر جو ترقی کے لئے سب سے زیادہ امید افزا مواقع کی  

  ہے۔ یہاں دستیاب کرتے ہیں۔ ایوارڈ وصول کنندگان کی مکمل فہرست نمائندگی 
  

امریکی اقتصادی ترقی کی انتظامیہ نے اپنے سفر، سیاحت اور بیرونی تفریحی پروگرام کے ذریعے ریاستوں اور 
ملین ڈالر کی مالی اعانت فراہم کی۔ ریاست نیویارک نے اس فنڈنگ کے   750کمیونٹیز کو امریکن ریسکیو پلان سے $

کو اس گرانٹ کی نگرانی اور انتظام کے لئے  ESDبکہ  لئے درخواست دائر کی اور اسے یہ فنڈنگ مل گئی، ج
ملین میں سے نیویارک کو  510ایجنسی کے طور پر نامزد کیا گیا۔ ریاستوں کے لئے خاص طور پر مختص کردہ $

جو کسی بھی ریاست کی رقم میں سے دوسری سب سے بڑی رقم ہے۔ اس ایوارڈ سے   -ملین دیے گئے ہیں  45تقریباً $
کے پروگرام والے کاموں  I LOVE NY مقصود علاقوں EDAی دیگر مالی اعانت سے شناخت شدہ حاصل ہونے وال

اور کوششوں میں بڑھوتری آئے گی اور نیو یارک کی دیگر تخصیص کردہ ریاستی ایجنسیوں کی سیاحت سے متعلق 
  اسی جیسی دیگر کوششوں کی بھی حمایت ہوگی۔

